
m’unuw sa ryax gasa

qutux qu mgzinut na squliq squ cinmuyaw balay na squlig msqun
mcisal beh qutux nigan. taqu cinmuyaw squliq gasa ga trahu’ niya’ balay qu
kincingay pila’ niya’, ga yan nqu ini’ pgas ana cipug lungan niya’, baha
mswa’ snkux niya’ balay qu pila’ niya’ maha, skun ta’ inu’ ga musa’
mrayrhuw qu pila’ ta’ maha, ga taqu mqgzinut squlig gasa hya’ ga, yasa si
pssyaq krryax ktan rqyas niya’ hiya’, baha mswa’ wan bigan qutux gigas
tapang na mrhuw. siy ktay qu m’unuw la! yasa siy gala’ kwara’ naha’ ru,
Imnglung maha hata’ mgyay tanux kwara’ nha’ Iga, rima’ masug qu unuw
gasa la.

mssu’ kwara’ lungan naha’ lga, kmal qutux nbkis na Yutas maha
“ taqu unuw soni’ ga, nanu’ lungun mamu kwara’ wah! ” maha maqut. yasa
siy ps’isu’ pbbig roziq kwara’ naha’, siy ptnag kwara’ maha “ nanu’ gbagan
Imnglung Ipi! ” nyux siy ptnag mnkux kwara’ naha’ na’, ru Imnglung maha
aki’ ta mgyay tanux lga, rima masuq uzi qu unuw la. kmal lozi qu yutas gasa
maha “ kta zyuwaw soni’ gasa ga, ana su’ cinmuyaw, ini’ ga mgzinut, atu’
na tehuk qu hgilan su’ lga, ana nanu’ zyuwaw lga ungat zyuwaw niya’ la,
kta kwara’ pila’ su’ ga, maha ini’ gsugiy na lagi’ su’ ga, musa’ qoyat nanak

nqu squliq ka iyat su’ gnbaq I’ay! kya qu cingay rnaw mamu’ squlig ga,

musa’ naha’ sgazyang kwara’ kinblegan pincyuwagan mamu na’ ay! kwara’
ka rnaw mamu sa squlig uzi ga, musa’ nha’ sbiq sa kinbahan mamu uzi qu
niwan snyukan naha’ smunan Irwa! maha mhugqil ta’ sa unuw soni’ gasa lga,
lyat ta’ baqun kwara’ qu zywaw na babaw niya’ hiya’ la! ”

ktan Iga, si kal qu cinmuyaw squliq gasa maha “ talagay wah! Wal ku’
balay min’ugu’ Imnglung kung hya’ la, aring kira’ lga anay maku’ sraw sa
mgzinut na squliq ruma’ pila’ maku’ la, ima’ s’angaw na Utux Iwah! ” taqu
bnkis gasa hiya’ lga, siy giway tmatuk tunux ru, siy pssyaq uzi mgas maha

mhway balay unuw niya’ soni’ gani...

